
যন্ত্র প্রকৃতিক বালিকা । ১৯০৫ ইং সনের মে মাসের ষ্ট্র্যাও মেগেঞ্জিনে এই অদ্ভুত বালিকার কথা লিখিত হইয়াছে। ইহাকে “যন্ত্রপ্রকৃতিক” (automaton) at cusa starts i šeta stafe বিজ্ঞানরাজ্যে একটা নূতন আলোচ্য বিষয় হইতে পারে।
আমেরিকার নিউইয়র্ক সহরে সেণ্টে ল পার্ক নামক স্থানের অনতিদূরে ইহার জন্ম হয়। ইহার নাম কুমারী ডরিস Stéfa (Miss Doris Chertney) ইহার পিতামাতা সমৃদ্ধ অবস্থাপন্ন ছিলেন। সামাজিক ও চতুর বলিয়া ইহঁরা পরিচিত ছিলেন । কুমারী ডরিস বাল্যকালেই অসাধারণত্ব প্রকাশ করে ।
বালিকা বয়স হইতেই কুমার ডরিস ইহার বয়স্তদিগকে যান্ত্রিক পুতুলদ্বিগের অভিনয় দ্বারা আমোদিত ও চমৎকৃত করিয়া আনন্দলাভ করিত। মুখভঙ্গীর পরিবর্তনে তাহার আশ্চৰ্য্য ক্ষমতা ছিল । সে ইচ্ছামত যান্ত্রিক পুতুলের নিশ্চলত বা অঙ্গপ্রত্যঙ্গ সঞ্চালনের ভাব পরিগ্রহ করিতে পারিত। এই অভিনয় এরূপ জীবন্তভাবে প্রদর্শিত হইত যে ইহাতে ইহার সহচরগণ আমোদিত ন হইয়া বরঞ্চ ভীতই হইত।
আমেরিকায় ইহার জন্ম হইলেও, বার্লিন ইহার মাতার জন্মস্থান ছিল; এবং জার্মান কলেজে ইহার শিক্ষা হইয়াছিল। তাহার পিতামাতার মৃত্যুরপর, সে, মেলভিল ও তৎপত্নী কর্তৃক দত্তকপুত্রীরূপে গৃহীত হয় ও তাহদের হেভানা স্থিত বাটতে বাস করিতে থাকে । সেখানে অবস্থানকালে একটা কৌতুকাবহ ঘটনায় সৰ্ব্বসাধারণের নিকট তাহার প্রথম প্রসিদ্ধ হওয়ার কারণ হয় ।
হেভানাতে তৎকালে দারুময় অশ্বচক্রের তামাস হইতেছিল ; তাহাতে কৃষ্ণবর্ণের একটা কলের বালক তৎসংলগ্ন বাদ্যযন্ত্রের বাদকরূপে কাৰ্য্য করিত। তাছাকে নূতন পোষাকে সজ্জিত করা আবশ্বক হয়। কিন্তু ২৩ দিবসের মধ্যে দরজি পোষাক প্রস্তুত করিয়া উঠিতে পারিল না, সুতরাং ঐ কলের বালককে উপস্থিত করা যাইতে পারিল না। এদিকে ঐ বালক ব্যতীত তামাসাষ্ট পণ্ড হইবার কথা । এরূপ স্থলে কুমারী ডরিস বাজি রাখিয়া ঐ পুতুলের স্থান আবশুক মাত্রই পূরণ করিবার জন্য স্বীকৃত হইল। তখন
[ ৮ম ভাগ।




কুমারী ডরিস্কে কালরঙে চিতি • ਸਿਰ করিয়া ঐ
কলের পুতুলের মত করা হইল ; এবং তাহাকে নিয়ন্তি ।
বাদ্যযন্ত্রের সঙ্গে বাধিয়া দেওয়া হইল। বালিকার অঙ্গভঙ্গীএইরূপই যন্ত্রের ন্যায় ও দৃঢ়তার সহিত সম্পাদিত হইয়াছিল যে যাহারা রহস্ত জানিত তাহারা ব্যতীত আর কেহই, সে যে কলের পুতুল নয়, ইহা স্বপ্নেও ভাবিতে পারিল না।
এই ঘটনায় তাহার আত্মসংযম ও সম্পূর্ণ তন্ময়তায় ।
অদ্ভুত শক্তির কথা তথায় সকলেরই মুখে শ্ৰুত হইতে লাগিল। এই প্রকারে তাহার প্যাতি সৰ্ব্বত্র ব্যাপ্ত হইলে – সে, তিনবৎসর পুতুলকুপে পৃথিবীর নানাস্থানে তামাসা দেখাইয়া পুন: আমেরিকাতে ফিরিয়া আসিবে এবং ইহার জন্ত ত্রিশ হাজার টাকা পাইবে এইরূপ আর একটা চুক্তির প্রস্তাব উপস্থিত হইল। এই প্রস্তাব তাহার প্রতিপালক পিতামাত কর্তৃক তৎক্ষণাৎ গৃহীত হইল। কিন্তু ইহাতে পুতুলপ্রকৃতি বালিকার গুরুতর শ্রমের প্রয়োজন হইল। বালিকা প্রতিদিন ১০ দশ ঘণ্টা করি। প্রায় একবৎসরের জন্য যান্ত্রিক পুতুলের অভিনয়ের অযু শীলন করিল। অবশেষে সে ইহাতে এরূপ অভ্যস্ত হই। পড়িল যে তাহার মনুষ্যবালিকা ও পুতুলকুপ দ্বৈতভাব তাহার নিকট ধাধার মত বোধ হইতে লাগিল ; কখন যে পুতুলের প্রকৃতি নিবৃত্ত হইয়া বালিকা ভাবের মূৰ্ত্তি হইত বা বালিকার ভাব নিবৃত্ত হইয়া পুতুলভাবের আবেশ হইত তাহা বুঝিতে তাহার কষ্ট হইত।
তাহার অভিনয়ের বিবরণ এই –“রঙ্গমঞ্চে তাহার
অধ্যক্ষ বা অধক্ষের মত লইয়া অন্ত কেহ, তাহার পূর্ঘ্যে । কলটা টিপিয়া দেয়, তখন সেই বালিকাপুতুল, পুতুলেরই ন্যায় অঙ্গবিক্ষেপাদি করিয়া নড়িতে থাকে ; এবং পরিশেৰে ।
দর্শকমণ্ডলীর মধ্যে নীত হয় ; তখন ইহাকে স্পর্শ ও
উত্তোলন করিবার জন্য তাহাদিগকে অনুরোধ করা হয়।
ইহাৱা সকলেই একবাক্যে ইহাকে অদ্ভূত যান্ত্রিক পুতুল বলিয়া স্বীকার করিতে বাধা হয়। “ভদ্র মহোদয় । ভদ্র মহিলাগণ । ধন্যবাদ । অস্ত রাত্রির জন্য বিদায়!" সম্মিত বদনে এইকথা বলিয়া পুতুলবেশধারিণী বালিকা অভিনয়ের উপসংহার করিলেও, তাহদের পূৰ্ব্বোক্ৰমত পরিবর্তিত হয় না। তাহাদের দৃঢ়বিশ্বাস যে ফনোগ্রাঙ্ক
৮ম সংখ্যা । ]
o- -------------------------------
(স্বরমুদ্রণ যন্ত্র ) বা এবম্বিধ অন্তকোন কৌশলের পূৰ্বোল্লিখিত কথা বলা হইয়া থাকে।”
জাৰ্ম্মেনিতে ইহার অনুকরণ হইলে অনুকৃতির বিরুদ্ধে একটা অভিযোগ উপস্থিত হয়, তাহাতে এই যান্ত্রিক বালিকাই অভিযোগকারিণী রূপে দাড়ায়। বিচারকগণের নির্জন পরামর্শ করিবার সময় হইলে, যখন উপস্থিত সকলকেই বিচারালয় হইতে সরাইয়া দেওয়া হয় তখন এইটাকে নিজীবপুতুল মাত্ৰবোধে দ্বারবান সরাইবার প্রয়োজন মনে করে নাই। দুইঘণ্টা ব্যাপিয়া তর্কবিতর্কের মধ্যে বিচারকগণের তীক্ষদৃষ্টির সম্মুখে ইহার স্ফটিকবৎ নিশ্চল চক্ষুর একটা পলকও পড়িতে দেখা গেল না। তথাপি সেই পুতুলবৎ প্রতীয়মান বালিক। তাছার জাৰ্ম্মেনভাষাজ্ঞান দ্বারা বিচারকদিগের তর্কের সম্পূর্ণ মৰ্ম্ম পরিগ্রহ করিতে সমর্থ হইয়াছিল। মোকদম ইহার বিরুদ্ধে নিষ্পত্তি হইলেও, ইহার পুতুলভাবের কিছুমাত্র ব্যতিক্রম লক্ষিত হইল না ; আকৃতি প্রকৃতি অণুমাত্রও বিচলিত
शत्रह


	হইল না। কিন্তু বিচারালয়ে পরাজিত হইলেও অনধিক


এক সপ্তাহের মধ্যেই সাধারণ্যে নিম্নোক্ত মৰ্ম্মে তাহার বিজয় ঘোষিত হইল :–“একটা ক্ষুদ্র ক্ষীণ চতুর মার্কিন বালিকা কেবল যে অৰ্দ্ধ পৃথিবীকেই তাহার বিস্ময়জনক পুতুলাভিনয় দ্বারা স্তম্ভিত করিয়াছে তাহা নহে, কিন্তু সুধীর বিচারপতিগণও, তাহ দ্বারা বিভ্রান্ত হইয়াছেন। বিচারপতিদিগের নির্জন পরামর্শের সময় অর্থ প্রত্যথা বা অপর কাহারও তাহাদের সহিত অবস্থান অশ্রুতপূৰ্ব্ব ব্যাপার হইলেও, এই বালিকাদ্বারা তাহ সঙ্ঘটিত হওয়ায় তাহার গৰ্ব্ব করিবার বিশেষ কারণ আছে। ”
কোন সময়ে এই বালিকা গুপ্তানুসন্ধানকারী পুলিসের কাৰ্যও করিয়াছিল। নিউইয়র্ক সহরে কোন গোদাম হইতে প্রভূত মালপত্র ক্রমান্বয়ে চুরি যাইতে থাকে। এরূপ ধূৰ্ত্ততার সহিত চৌর্য্যকাৰ্য্য সম্পাদিত হয় যে তাহার কোনও সন্ধানই পাওয়া গেল না। গুপ্তানুসন্ধানকারী
A. পুলিস কুমারী ডরিসের অদ্ভূত ক্ষমতার কথা জানিয়া
তাহারই সাহায্য গ্রহণ করিতে বাধ্য হয়। স্থির হয় যে উরিস থেলার পুতুলের বেশে অন্যান্ত মোমের পুতুলের সঙ্গে গোদামে রক্ষিত হইবে।
অদ্ভূত শরীর-সাধন
I 86.5
--১৪:২৪, ২৪ মার্চ ২০১৬ (ইউটিসি)১৪:২৪, ২৪ মার্চ ২০১৬ (ইউটিসি)~ ইরূপে রক্ষিত হইয়া ডরিস নিতান্ত দুৰ্বহীন বোধ করিতে লাগিল, এমন সময় চৌকীদার তাড়াতাড়ি আসিয়া উপস্থিত হইল এবং তাক হইতে জিনিসপত্র নামাইয়া লইয়া দ্রুত পদক্ষেপে তপা হইতে প্রস্থান করিল। আরও জিনিস লইবার জন্য পুনৰ্ব্বার তথায় এমনই বেগের সহিত প্রবেশ করিল যে, ডরিস ও আরও তিনটী পুতুল তাহার পায়ের ধাক্কাতে পড়িয়া গেল। তখন একটা পুতুলকে সজোরে উঠাইয়া রাথিতে রাধিতে সে অনুচ্চস্বরে বলিতে লাগিল এ সমস্ত বোবা পুতুল নিপাত যাউক। এবং বোবা জ্ঞানে ডরিস ও অপর কয়েকট পুতুলকে পতিত অবস্থায় রাপিয়াই সে দ্বার বন্ধ করিয়া চলিয়া গেল। কিন্তু সে বুঝিতে পারিল না যে ইহাদেরই মধ্যে তাহার কুকার্যের কথা প্রকাশ করিবার জন্ত একটা বালিক অচেতন বোবা পুতুলবেশে লুকায়িত রহিয়াছে। তথন বালিকা সাবধানে উঠিয়া বাহিরে আসিল, এবং মালসহ চৌকীদারকে ধৃত করাইয়া দিল । ইহাতে পুরস্কার স্বরূপ সে ২০০০ টাকা প্রাপ্ত হইল। তাহার এরূপ আশ্চৰ্য্য কৃতকাৰ্য্যতা দর্শনে গুপ্তামুসন্ধানকারী পুলিস তাহাকে বিশেষ আর্থিক উন্নতির আশা দিয়৷ তাছাদের বিভাগে প্রবিষ্ট হইবার জন্ত অনুরোধ করিল, কিন্তু বালিকা, পুতুলের অভিনয় করিয়া যশ উপার্জন করাই অধিকতর ভাল বোধ করিয়া অমুরোধ উপেক্ষা করিল।
তাহার পুতুল প্রকৃতির নিম্নলিখিত দৃষ্টান্তটা আরও বিস্ময়কর। মেকসিকোতে বৃষ্যুদ্ধের চক্রের একস্থানে বালিকাটকে রাখিয়া মদোদ্ধত একটা বৃষকে তাহার দিকে ছাড়িয়া দেওয়া হয়। শিঙা-নাদের সহিত উন্মুক্ত বুষটি অকস্মাৎ প্রবল আলোক ও উত্তালতরঙ্গবৎ দর্শকগণের জনতায় স্তম্ভিত হইয়া থাকিয়া পরক্ষণেই উন্মত্তবেগে, অবনত মস্তকে, কর্ণবধিরকারী গৰ্জ্জনের সহিত অগ্রপাদের আঘাতে মৃত্তিক উৎখনন করিতে করিতে ধাবিত হইল। সম্মুখে একটী উচ্চস্থানের উপর স্মিতমুখী বালিকাকে দেখিয়া তাহার নিকটবৰ্ত্তী হইল। বালিকার মুখের উপর তাহার উষ্ণশ্বাস আসিয়া পড়িতে লাগিল। বালিকা পলক ফেলিলেই তাহার মৃত্যু অবধারিত ছিল। বৃষ সেখানে স্থিরভাবে দাড়াইয়া তর্জন গর্জন করিতে লাগিল। কিন্তু বালিকা

		 এই পাতা শেষ সম্পাদিত হয়েছে ০৭:৪৬টার সময়, ১০ জুলাই ২০১৮ তারিখে।

